
Bismillahir Rahmanir Rahim,
Alhamdulillahi Rabbil ‘Alamin Wassalatu Wassalamu ‘Alaanbiae

Saidina Walmursalin Wala Alihi Wasahbihi Ajmain.

Yang Mulia Hajah Aminah binti Haji Momin, Pemangku Pengarah selaku
Pengerusi Majlis;

Yang Berhormat Pehin Udana Khatib Dato Paduka Seri Haji Awang
Badaruddin bin Pengarah Dato Paduka Haji Awang Othman, Menteri Hak
Ehwal Dalam Negeri;

Yang Berhormat Pehin Jawatan Luar Pekerma Raja Dato Seri Utama Dr
Ustaz Haji Awang Mohd Zain bin Haji Serudin;

Yang Mulia Dato Haji Mohd Hamid bin Haji Mohd Ja’afar, Setiausaha Tetap
Kementerian Kebudayaan, Belia dan Sukan;

Yang Mulia Dato’ Haji Termuzi bin Abdul Aziz, Ketua Pengarah Dewan
Bahasa dan Pustaka Malaysia, Selaku Pengerusi Serantau MASTERA dan
Ketua Perwakilan Malaysia;

YM Dr Ibu Yeyen Maryani M Hum, Ketua MASTERA Indonesia;

Yang Mulia Bapak Agus Dharma, Ketua Perwakilan Indonesia dan
rombongan;

Yang Mulia, Encik Hawazi Daipi, Ketua Rombongan Singapura;

Pengiran-Pengiran, Pehin-Pehin, Dato-Dato, Datin-Datin, Awang-Awang,
Dayang-Dayang, para peserta rombongan, Malaysia, Indonesia, Singapura
dan perwakilan Negara Brunei Darussalam, para pembentang kertas
kerja, hadirin dan hadirat yang dirahmati Allah Subahanahu Wa Ta’ala.

Assalamualaikum Warahmatullahi Wabarakatuh dan Salam
Sejahtera



Terlebih dahulu, saya merakamkan ucapan setinggi-tinggi
penghargaan dan terima Kkasih, kepada Ahli Jawatankuasa Kkerja
menjemput saya hadir dan seterusnya memberikan penghormatan
kepada saya sebagai Tetamu Kehormat untuk menyempurnakan Majlis
Perasmian Sidang Ke-17 Maijlis Sastera Asia Tenggara (MASTERA) dan
Penyampaian Anugerah Sastera MASTERA Ke-4 pada malam ini.

Hadirin dan hadirat yang dirahmati Allah,

Saya penuh yakin Seminar Sastera selama dua hari ini dapat
menyingkapi masalah-masalah yang menjadi hambatan atau halangan
besar  terhadap  perkembangan  sastera  khususnya  bahasa
Melayu/Indonesia untuk melebarkan sayapnya setanding dengan bahasa

bahasa utama dunia yang lain.

Perkara ini tidak mustahil untuk dicapai, walaupun disedari kearah
merealisasikanya terpaksa mengharungi berbagai hambatan dan cabaran
yang sangat mencabar. Ini kerana kita mempunyai pendorong dan aset
yang kuat untuk maju kehadapan dalamana terdapat lebih kurang 250
juta penduduk yang bertutur Bahasa Melayu/Indonesia dan ini adalah
merupakan bahasa yang ke empat terbesar dipertuturkan selepas bahasa

Inggeris, Mandarin dan spanish.

Justru itu, Bahasa Melayu/Indonesia harus terus berkembang dan
mampu berdaya tahan menghadapi persaingan meskipun bagi sesetengah

orang mengatakan bahawa bahasa Melayu/Indonesia akan tetap tinggal



dalam masyarakat dan tidak dapat dimanfaatkan sebagai bahasa ilmu dan
bahasa ekonomi seperti bahasa utama dunia lain seperti bahasa Inggeris.
Jika andaian ini terjadi di mana letaknya kewibawaan kita untuk

menyongsong tatanan baru dunia itu.

Saya kira inilah adalah cabaran berterusan dan tugasan utama yang
harus diberi perhatian oleh MASTERA yang akan membentuk kerjasama
serantau antara Negara Brunei Darussalam, Malaysia, Indoensia dan
Singapura yang merupakan negara penutur bahasa Melayu/Indonesia
terbesar di rantau ini untuk memikirkan perkara-perkara yang dapat
meningkatkan perkembangan, pemakaian dan penggunaan Bahasa
Melayu/ Indonesia secara meluas. Saya percaya MASTERA yang
ditubuhkan pada tahun 1995 oleh ketiga-ketiga negara pendiri Mastera
dapat bekerjasma yang lebih jitu dalam menggerakkan kegiatan sastera

yang mendukung pemerkasaan bahasa Melayu.

Apa yang difahamkan kepada saya, sejak MASTERA ditubuhkan
pada tahun 1995 dan sekarang sudah mencapai usia 16 tahun, banyak
projek kesasteraan telah di laksanakan dengan jayanya terutama dalam
kerja kerja penelitian, penyelidikan, penyusunan dan penerbitan yang
mendukung pemartabatan sisamping sastera yang mengarah kepada
kemajuan bahasa Melayu di ketiga tiga negara pendiri MASTERA. Kegiatan
ini juga banyak memfokus kepada penglibatan para belia . Contohnya
sebagai menyemarakan sambutan Jubli Emas Penubuhan Dewan Bahsa
dan Pustaka, MASTERA Brunei Darussalam baru baru ini mengadakan
Festival Teater Naskhah Drama yang melibatkan belia belia dari
Indonesia, Singabura dan Brunei Darussalam hasil dari program penulisan

MASTERA di Bogor, Indonesia.



Kearah menyuburkan sastera dan bahasa adalah amat perlu untuyk
mengujudkan generasi pelapis melalui mencungkil bakat dan menanam
minat dikalangan generasi muda. Ini dapat dicapai melalui memberikan
ruang laluan mudah atau aksesibility kepada karya karya sastera. Dalam
hubungan ini Memandangkan hiliran buku sastera terbitan negara negara
MASTERA masih terhad penyebaranya, saya melihat MASTERA boleh
membantu untuk meluaskan penyebaran buku buku sastera dengan
mengadakan sistem emporium pertukuran dan pemasaran buku yang

boleh dilayari dikalangan masyarakat negara MASTERA .

Pada hemat saya sebagai orang sastera yang mempunyai cita cita
yang tinggi dalam menjabarkan sastera Melayu ke dunia global, peranan
teknologi maklumat perlu diekploitasi penggunaannya secara meluas oleh
semua pihak khususnya para saterawan dan boleh di akses di mana mana.
Dengan adanya keupayaan IT, ianya juga dapat mewarnai keindahan
persembahan seni saster. Upaya ini harus ditangani bersama demi
martabat dan kedaulatan sastera khususnya Bahasa Melayu di Nusantara

ini.

Dalam pada itu, perancangan bahasa yang diupayakan, haruslah
disokong oleh semua lapisan masyarakat dan daripada semua perancang
sektor lain yang merupakan sebagai “stake holder” membangunkan dan
memajukan sastera dan bahasa. Dalam arus dunia globalisasi yang
memerlukan kemahiran penguasaan dalam pelbagai bahasa utama dunia
untuk berkomunikasi hendaknyalah bahasa ibunda Melayu/Indonesia
akan terus diberikan keutamaan penguasaan dan penyebaranya

disamping mempelajari dan menguasai bahasa bahasa dunia yang lain.



Jangan sampai Bahasa Melayu dijadikan sebagai bahasa pilihan oleh
bangsa Melayu sendiri. Kesedaran kearah ini akan menampilkan
keupayaan bahasa ini berdaya saing, saling terjemah, dan sebagai bahasa

komunikasi yang efisien.

Inilah kerja yang harus ditangani dan dilaksanakan oleh semua
lapisan masyarakat khususnya MASTERA supaya bahasa Melayu dapat
bertapak kukuh demi kelangsungan bangsa Melayu. Dalam projek
MASTERA misalnya perlu difikirkan karya-karya yang memuatkan dialek
atau bahasa daerah yang mengandungi asal wusul kata bahasa
Melayu/Indonesia yang sangat penting untuk pensejarahan bahasa
Melayu/Indonesia. Mutu cipta karya sastera harus diberi perhatian yang
sewajarnya supaya dengan demikian bahasa Melayu/Indonesia akan
terangkat nilainya. Di samping itu, karya-karya sastera di antara negara
dijadikan sebagai satu kesatuan budaya kreatif yang boleh mengangkat

bangsa Melayu/Indonesia itu sendiri.

Hadirin yang di hormati,

Pada malam ini tiga orang penulis dari Brunei Darussalam, Indonesia dan
Malaysia akan menerima Anugerah sastera MASTERA kali ke-4 yang telah
di sokong oleh negara masing masing melalui ketokohon dan
kecemerlangan mereka dalam penulisan. Saya mengucapkan syabas dan
setinggi tinggi tahniah kepada penerima penerima. Sumbangan dan hasil
karya mereka dapat melestarikan budaya dalam penulisan dan
mengangkat martabat bangsa dan negara masing masing. Semoga

anugerah ini akan lebih memberi semangat dan dorongan kearah



penulisan yang bermutu tinggi serta dapat mengayakan khazanah sastera

di negara masing masing dan negara negara ahli MASTERA pada amnya.

Akhir kata, saya mengucapkan selamat datang kepada para
perwakilan dan peserta dari negara Indonesia, Malaysia, Singapura dan
Negara Brunei Darussalam, dan seterusnya selamat bersidang. Semoga
hasil yang dicapai dalam sidang selama 3 hari bermula esok akan
mencapai kejayaan terutama dalam mendepani cabaran pemerkasaan

martabat bahasa Melayu.

Dengan bertawakal kepada Allah Subhanahu Wata,ala, selawat serta
salam ke atas junjungan kita Nabi Muhammad Sallallahu Alaihi Wassalam
dan dengan kalimah Bismillahir Rahmanir Rahim saya sukacita

merasmikan Sidang Ke-17 MASTERA.

Sekian.

Wabillahit Taufik Walhidayah Assalamu’alaikum Warahmatullahi
Wabarakatubh.



